
2. ELKARRIZKETAK ETA BESTE METODO BATZUK HAURTZAROAREN

ETA NERABEZAROAREN EBALUAZIOAN

Sarrera
Haurtzaro eta nerabezaroaren ebaluazioan hainbat teknika erabiltzen dira,
ebaluatzailearen eredu teorikoaren arabera, alde batetik, eta aztertu nahi den

problematikaren arabera, bestetik.

Psikodiagnostikoan edo ebaluazio psikologikoan erabiltzen diren ereduak

1970etik 1985era bitartean hainbat eredu sortu ziren ebaluazio psikologikoaren
barruan (ikusi Yarnoz Yaben, 2004). Eredu horiek zazpi aldagairen arabera bereizten
dira: formulazio teorikoa, aztertzen dituzten aldagaiak, oinarrizko metodoak, teknikak,
inferentzia-mailak, helburuak eta aplikazio-eremuak.

Endler-ek eta Magnusson-ek (1976), adibidez, oinarrizko lau eredu klasikoak
hartu zituzten aintzat: bereizgarriena (atributuarena), psikodinamikoa, situazionista eta

elkarreraginarena. Gero, beste autore batzuek ereduak gehitu zizkioten aipatutako

zerrendari: konduktista (edo hobe esanda konduktistak), kognitiboa, humanista eta
paradigma konstruktibista, besteak beste. Ereduak ebaluazioa ulertzeko modu
desberdinak dituzte, eta, batzuetan, eztabaida sortu da eredu horien artean. Nolanahi ere,
ebaluaziorako eredu bat edo bestea aukeratzeak dakar subjektuen jokabidera modu
batera edo bestera hurbiltzea, portaera bat hainbat arrazoiri egoztea eta, jokabidea
egokia ez den kasuetan, portaera hori aldatzeko aukeren eta moduen inguruan jarrera bat
edo bestea izatea.

Kontzeptuzko aniztasun horren barruan, nire ustez, praktikan, profesionalak bi
taldetan banatzen dira. Batetik, eredu bat edo bestea aukeratu dutenak eta aukeratutako
eredu horretan oinarriturik praktika kliniko bat —ebaluazioa eta tratamendua—
gauzatzen dutenak ditugu. Profesional horiek gehienetan eredua eraginkortasunez eta
egokitasunez erabil daitekeen arazo motetan aritzen dira. Adibidez, ohikoagoa da fobien
tratamenduan  espezializatutako  psikologoak  aurkitzea  konduktisten artean
psikoanalisten artean baino.

Bestetik, a priori ikuspegi jakin bat aukeratu ez duten eta beren burua
eklektikotzat jotzen duten psikologoen multzo bat badugu, aintzat hartzeko modukoa.
Bestela esanda, ikuspegi edo eredu batean baino gehiagotan inplikatuta daude horiek,
eta esku artean duten kasuaren arabera egokien iruditzen zaiena erabiltzen dute. Kelly-
ren eta beste batzuen ustez (1978), kategoria horretan psikologo klinikoen % 58 sartzen
zen (ikus, halaber, Ferndndez Ballesteros, 1988 eta 1991, Espainiari buruzko datuen

berri izateko).

Psikodiagnostikoa sintesi baterako bidean

Konduktismoaren sarrera indartsuaren ondorioz, 1960ko hamarkadaren erdialdetik
aurrera, diagnostikoaren eremuko aukerak polarizatu egin ziren. Nola edo hala, eskola
edo eredu batzuen eta besteen aldekoek besteengandik bereizten zituzten alderdietan
oinarrituz definitu behar zuten beren burua, gogorrago edo apalago unearen arabera.
Azken urteetan ebaluazioaren eremuan diharduten teorikoen artean, eredu bati nahiz
besteari atxikitakoak izan, sintesia bilatzeko mugimendua sumatzen da. Mugimendu
horrek psikoterapien ingurukoaren antzekoa dirudi —paradigma konstruktibistaren
antzekoa, adibidez —.

Sintesiaren bilaketa hori garbi ikus daiteke, adibidez, Carbonellek, Carpinterok eta
Silvak (1988) egindako lanean. Lan horretan psikodiagnostikoaren eremuan
garrantzitsuak diren 103 autoreren erantzunak aztertu ziren. Laburbilduz, esan dezakegu
autore horien ustez ebaluazioaren eta, bereziki, erabilitako testen eta tekniken oinarri
teoriko handiagoa beharrezkoa dela. Horrekin batera, ebaluazioaren barruan tradizioz
elkarrengandik oso urrun egon diren jarrerak biltzeko desira behar dela azpimarratu
zuten. Bestalde, aldagai biologikoekiko arretaren berpiztu dela eta nortasunaren
azterketarekiko interesa berritu dela hauteman daiteke.

Ildo aplikatuari dagokionez, honako hauek aipatu zituzten: ebaluazioaren eta
esku-hartzearen arteko jarraitasuna, eta tresna psikologikoekiko (testekiko, baita
proiektiboekiko ere) fede berritua, horien berme zientifikoak hobetzearen ondorioz
sortutakoa. Azkenik, inkesta egin zitzaien autoreen interes-puntu komun bat izan zen
ordenagailuek ebaluazio psikologikoan izango duten zeregin berria, baita ekarpen

horrek dituen berme etikoak eta gizarte-ondorioak ere.

Tekniken erabilera psikodiagnostikoan

Ikuspegi  konduktualetatik  behaketa-teknikak, autotxostenak eta tresna
psikofisiologikoak erabiltzen dira jokabidearen, ingurumenaren eta pertsonaren
araberako aldagaien analisi funtzionala egiteko. Baina ikuspegia zabaldu, dibertsifikatu
eta barruko aldagaien ebaluaziora bideratu ahala, zailagoa da oinarrizko metodo batez
eta teknika berezi batzuez hitz egitea. Hori dela eta, gaur egun diagnostiko
psikologikoaren ezaugarria multimetodismoa da, batzuetan psikologo konduktistek test
proiektiboak erabiltzea bezain harrigarria izan litekeena (Schorr, 1993).

Hurrengo laukian, Bellack-ek eta Hersen-ek (1988) egindako Dictionary of
Behavioral Assessment Techniques lanean aurkeztutako ebaluaziorako tresnen erabilera

kategoriaren arabera ikus dezakegu. Hor, zalantzarik gabe, autotxostenak dira nagusi.

Metodoak Maiztasuna %
Autotxostenak 154 53,47
Behaketa-metodoak 75 26,04
Balioespen-eskalak (3. pertsonak) 25 8,69
Prozedura fisiologikoak 18 6,25
Elkarrizketak (egituratutakoak) 13 4,51
Bestelako metodoak 2 1,04
Guztizkoa 287 100

Elkarrizketak haurtzaroaren eta nerabezaroaren ebaluazioan

Elkarrizketak hainbat funtzio ditu; besteak beste, informazioa jasotzea, era zabal
batean ulerturik. Elkarrizketaren bidez haur eta nerabeei buruz ahal eta informazio
gehien lortzen saiatuko gara, lehenengo elkarrizketan bereziki, subjektuari berari edo
haren gurasoei galdetuz. Informazioa lor dezakegu subjektuaren eboluzioari eta
historiari buruz; jakin dezakegu zein diren haren egoera sozio-ekonomikoa, familiaren
egoera eta baita ere arazoei buruzko haren pertzepzioak eta datu zehatzak.

Elkarrizketaren bidez, pertsonen motibazioa ere lor dezakegu. Erraport on bat
lortu; hau da, bezeroarekin kontaktu on bat lortzea da elkarrizketaren eginbehar
nagusietako bat. Pertsonaren motibazio egokia ezinbestekoa da, ebaluazioa eta
interbentzioa egin ahal izateko. Jarrera eta itxaropena aldatzea eta bezeroak (edo haren
gurasoek) planteatutako arazoak ulertzea eta argitzea da motibazioarekin harremana
duen eginbehar garrantzitsu bat.

1960ko hamarkada arte, elkarrizketa ez zen egokitzat hartzen haurrei buruzko
informazioa lortzeko, bi arrazoirengatik: lehenik, haurra ez zelako fidagarritzat jotzen
informazioa emateko, eta hari buruz zerbait jakin behar zenean, fidagarriagotzat hartzen
ziren beste informazio-iturri batzuk erabiltzen ziren: gurasoak, irakasleak edo, oro har
esanda, haurraren arduradunak; bigarrenik, konduktismoaren eraginez, pentsamenduak,
sentimenduak eta jarrerak ez zirelako hartzen garrantzi handiko informaziotzat.
Garrantzi handiko informazioa zen kanpoko portaerari buruz ematen zena, eta hura
ebaluatzeko, behaketa bide nagusitzat hartzen zen. Ondorioz, haurren ebaluazioa
egiteko, elkarrizketa baino garrantzi handiagokoak ziren testak, behaketa eta abar,

aurreko taulan adierazten den bezala.

Haur-nerabearen elkarrizketaren helburuak
Honako hauek dira haur-nerabeen elkarrizketaren helburuak:
0 Haurraren eta nerabearen esperientzia subjektiboa ezagutzea
= Bere esperientzia nola hautematen eta interpretatzen duen, dauzkan
ezagutzen, sinesmenen eta itxaropenen arabera.
0 Haurraren eta nerabearen funtzionamenduari behatzea, arlo kognitiboari,
konduktualari eta emozionalari dagokienez
o0 Elkarrizketaren bidez harremana eraikitzea, behar den malgutasunarekin
(jokoa edo/eta panpinak erabiliz haur txikien kasuan).
Haur eta helduen elkarrizketen arteko ezberdintasunak
Haurrei eta helduei egindako elkarrizketak ez dira berdinak, besteak beste,
haurrak eta helduak oso ezberdinak direlako, mundu guztiak dakien bezala. Ondorengo
lerroetan, elkarrizketan eragina izan dezaketen ezberdintasun horietako batzuk aipatuko

ditugu:

Harremanaren ezaugarriak

Haur bat eta heldu bat ez dira berdin harremanetan jartzen besteekin: botere-
arrazoiak, ohiturak eta erabakiak hartzeko ahalmena ez dira berdinak haurrengan eta
helduengan. Diagnostiko-prozesu batean hori garrantzi handikoa da, informazioa
emateko motibazioan eragina daukalako. Erraport on bat lortzea —hau da, bezeroarekin
kontaktu on bat lortzea— garrantzizkoa bada helduekin, haur eta nerabeekin askoz ere

garrantzi handiagoko eginbeharra da.

Galderak egiteko modua

Galdera irekiak egokiak izaten dira helduentzat, baina ez umeentzat eta, bereziki,
ume txikientzat. Galderak egokitu behar dira haurren ulermen-mailarako.
Hizkuntza hitzik gabekoaren garrantzia handiagoa da haurren kasuan.

Hizkuntza hitzik gabekoan hiru maila ageri dira:
* Motorra: keinuak, egoteko modua, begi-kontaktua.
¢ Paralinguistikoa: ahots-tonua, arnasa, solasaren abiadura (azkar/motel).

¢ Harreman espaziala: urruti/gertu jartzea beste pertsonarekiko.
Hiru maila horiek distortsionatzen zaila den informazioa ematen dute pertsonari

buruz.

Elkarrizketa egoerara egokitzea
Haurrak helduak baino denbora gehiago behar du elkarrizketaren barrura sartzeko.
Hainbat baliabide erabiltzen jakin behar da (jostailuak erabili, gela esploratu...), haurra

elkarrizketaren egoerara egokitzeko.

Haurraren Garapena
Askotan haurrak esaten dugu denak berdinak balira bezala, eta adin guztiak
berdinak balira bezala. Haur-garapenaren ezberdintasunak kontuan hartu behar dira
elkarrizketa planifikatzean. Adin- eta garapen-mailaren arabera, ezberdintasun
nabarmenak ageri dira zenbait arlotan:
= hizkuntza-trebetasuna,

= egoerak ulertzeko ahalmena,

= pentsamendu logikoa,
= emozioen ulermena (bereak eta besteenak),
= besteen perspektibak hartzea.
Ondoan agertzen den taulan, haur-nerabeen elkarrizketan eragina duten garapen

arloak jaso ditugu: komunikazio-ahalmena, arlo kognitiboa eta psikosoziala.

Haur-nerabeen elkarrizketan eragina duten garapen arloak

KOMUNIKAZIOA KOGNITIBOA PSIKOSOZIALA
= Galderen ulermena * Funtzio sinbolikoa = Besteen pertzepzioa
* Metakomunikazioa * Oroimena = Autoestimua
= Testuinguruaren eragina = Kognizio soziala = Aurre egiteko estrategiak

» Maila soziokulturala

Elkarrizketa subjektuen arabera
Elkarrizketa, beraz, modu egoki batean erabiltzeko, subjektuen ezaugarrietara
egokitu behar dugu. Hona hemen eskolaurreko haurren (3-6), eskola adineko haurren

(7-11), nerabeen (12-17), gurasoen eta irakasleen ezaugarriak elkarrizketaren

testuinguru batean:

¢ Elkarrizketak eskolaurreko haurrekin (3-6)
* Haur txikiek helduen onespena behar dute.

* Elkarrizketa hauek iraupen aldakorra dute, harremanaren arabera.

Elkarrizketa malguak egokienak dira adin honetan.

Askatasuna utzi behar diogu umeari, baina erregelak garbi utzi.
* Gurasoengandik banantzeko arazoak izaten dira, batzuetan. Kontuan

hartu behar dugu posibilitate hau, eta malguak izan.

* Emozio-erregulazio eta -adierazpen urria dute adin honetako haurrek.

¢ Elkarrizketak eskola adineko haurrekin (7-11)

Inguruarekiko interes handia dute haur hauek.

* Haurraren autonomia eta erabakiak errespetatu behar ditugu, ahal den

neurrian.

Elkarrizketaren helburua adierazi behar zaie, uler dezaketen modu

batean.

Konfidentzialtasuna eta haren mugak garbi utzi.

¢ Elkarrizketak nerabeekin (12-17)
Nerabeei elkarrizketak egitea erraza da, baina, psikologo zaharrek diotenez, hiru
oinarri behar dira:
* Salomonen jakinduria,
* Joben pazientzia,
* Groucho Marxen umorea.
Nerabeak helduen eta haurren ezaugarriak nahasten dituzten gizakiak dira.

Kontuan hartu haiekin egin behar diren elkarrizketak planifikatzean.

¢ Elkarrizketak gurasoekin
Informazio-iturri nagusia gurasoak izaten dira. Haiek pentsatu dute arazo bat
dagoela, eta haurra kontsultara ekartzea erabaki dute (askotan).
Kontuan hartu behar dira honako hauek:
1. Arazoaz duten ideia
» Azkarregi osatu al dute gurasoek arazoaren ideia?

* Haurraren portaera ezegokiak puztu egiten dituzte?

Familiako norbaiten antza izan dezakeen beldur al dira?

Haurra idealizatu egiten al dute?

* Gurasoen portaeraren erreakzioa al da haurraren portaera?

2. Portaeraren azterketa garapenaren arabera

* Arazoa garapenarekin erlazionatuta dagoen portaera aldaketa bat al da?

Erregresiorik ba al dago?
* Gurasoak nahiago al dute garapen-aro bat bestea baino?
* Gurasoen eta haurraren bizitzan eragina eduki dezakeen beste

aldaketaren bat ba al dago?

3. Haurraren garapen-maila
* Bere adineko beste haurrak bezala portatzen al da?

* Gurasoek beraren adina kontuan harturik dauzkaten itxaropenak betetzen

al ditu?

Elkarrizketak eta beste Metodo batzuk H&N-ren Ebaluazioan 36



4. Distortsioak

* Gauzak gertatu ziren moduan.

Arazoa ukatu edo gutxitu egiten ote duten, bereziki haurrak oso txikiak

direnean.

Iraganeko portaerak gogoratzeko zailtasunak.

Errieta egiten ote =zaion haurrari gurasoek eragiten dituzten

portaerengatik.

Gurasoekin harreman ona lortzea garrantzitsua da. Gurasoen eta seme-alaben
arteko harremanaren ezaugarriak ezagutu behar dira, testuinguruaren barruan
kokatzeko; kontsultan ikus ditzakegu hainbat portaera (adibidez, elkarri hitz egiteko

modua).

¢ Elkarrizketak irakasleekin

Irakaslearen bidez gauza asko jakin ditzakegu gurasoek ez dakizkitenak; eta
terapia egitean ere, lagungarri izan daiteke irakaslea.

Arazoaren inguruan irakaslearen antsietate edo herstura-maila jaistea eta

eskolaren errekurtsoak ezagutzea dira irakasleekin egindako elkarrizketaren ondorio bat.

Hainbat elkarrizketa motaren erabilera haurren eta nerabeen ebaluazioan: ohar

batzuk

Egiturarik gabeko elkarrizketak

Lau une bereizten dira egiturarik gabeko elkarrizketa baten barruan:
prestakuntza, hasiera, mamia eta bukaera. Bakoitzak bere helburuak eta

eginbeharrak ditu, taulan ikus dezakegun bezala.

Haur-nerabeentzako elkarrizketa egiturarik gabekoen uneak eta

helburuak
UNE PRESTAKETA HASIERA MAMIA BUKAERA
AK
Hasierakoak Helburua eta haurraren adina ElRarrizketaren erdigunea Amaierakoak,
Rontuan harturik,
Espazioa prestatu Harreman ona eraiki Haurraren pertzepzioak ezagutu | Lortutako informazioari zentzua
Elkarrizketa prestatu (egituratze- | Haurrari konfiantza eman Egoeren konplexutasuna adierazi | eman
HEL |maila) Arazoak era enpatikoan entzun | haurra mehatxatu gabe Gerora egingo dena adierazi
BU Elkarrizketa egiten duenaren Haurraren defentsak errespetatu | Informazioa lortu Ekintza zehatzak eskatu, hurrengo|
RU prestaketa Arazoen konponbidea nola elkarrizketarako
AK bilatzen duen ikusi Elkarrizketa bukatu

Elkarrizketa egituratuak eta erdi-egituratuak
Hasiera Lapouse eta Monck-en (1958) eta Graham eta Rutter-en (1968) lanetan
dugu: haurren funtzionamenduari buruz datu deskriptiboak lortzeko asmoz diseinatu
zituzten lehenengo elkarrizketa egituratuak.
Hasierako lan horien ekarpenak ziren:
¢ Arazo zehatzen inguruan egituratu zen elkarrizketen edukia.

¢ Erantzunak kuantifikatzeko modua eman zuten.

¢ Haurraren (nerabearen) funtzionamendua modu egoki batean aztertu zuten.

Elkarrizketak eta beste Metodo batzuk H&N-ren Ebaluazioan 38



¢ Lehenengo aldiz zuzenean egiten zitzaion haurrari elkarrizketa.

¢ Haurrari eta gurasoei egindako elkarrizketak erabiltzen ziren informazioa

lortzeko eta motibatzeko.

1970eko hamarkadan garatu ziren elkarrizketa egituratuak eta erdi egituratuak, eta
sailkatze-diagnostikoa egiteko sortzen ari ziren sistemen hobekuntzarekin harreman
estua dute. Elkarrizketa horiek sintoma eta gertakizun zerrenda batez osaturik daude.
Elkarrizketak nola egin eta erantzunak nola puntuatu behar diren adierazten da
eskuliburuan. Horrek lasaitasun handia ematen dio klinikoari, bereziki berria denean.

Egituran eta informazioa jasotzeko moduan bereizten dira elkarrizketa egituratuak
eta erdi egituratuak. Elkarrizketa erdi egituratuetan, elkarrizketa gauzatzeko eta
puntuatzeko malgua den ardatz orokor bat agertzen da. Elkarrizketa egituratuetan, aldiz,
galdera zehatzak berariaz ordenatuak agertzen dira, eta item bakoitzaren balioespena
ematen da.

Oro har, elkarrizketak egituratuagoak direnean, klinikoaren eragina txikiagoa
izango da. Aldiz, egitura malguago denean, elkarrizketatzaileak prestakuntza kliniko

handiago eta zabalagoa izan beharko du, elkarrizketa eraginkortasunez erabiltzeko.

Haurren eta nerabeen elkarrizketa egituratuak eta erdi egituratuak bi lerrotan

banatzen dira: deskriptibo edo ikertzailea, eta diagnostikoa edo klinikoa

® Deskriptibo edo ikertzailea
0 Helburua: haur-nerabeen arazo emozionalei, portaerazkoei edo sozialei
buruz informazioa jasotzea.
0 Sintomei buruz informazioa bildu nahi dute: halakorik dagoen ala ez,
zein mailatan, noiz hasi eta bukatu, eta abar.
0 Psikopatologiaren ebaluazioa ahalbidetzen dute, era kuantitatibo batean

puntuatuz egokitzapen eza edo patologia.

@ Diagnostikoa edo klinikoa
0 Taxonomia-diagnostiko batzuen inguruan garatu dira (DSM, CIE).
0 Hasiera batean, helduentzako eginak ziren elkarrizketa diagnostikoak
hartu zituzten irizpidetzat.
0 Gaur egun, DSM-IV eta CIE-10en irizpide diagnostikoak oinarria gisa

erabiltzen dira elkarrizketa egituratuak eta erdi egituratuak sortzeko.

10. kapituluan, haur eta nerabeen ebaluazio klinikoan erabiltzen diren elkarrizketa

batzuei buruzko informazio zehatza emango dugu.

Elkarrizketa egituratuen eta erdi egituratuen abantailak
Honako hauek dira elkarrizketa egituratuen eta erdi egituratuen abantailak:
» Haur-nerabeekin egindako elkarrizketaren datuak era sistematiko eta

objektiboan jasotzen ahalegintzen dira.

» Beste une batean egindako beste elkarrizketa bateko datuekin
konparatzea ahalbidetzen dute.

» Haur-nerabearen pertsonarteko funtzionamenduko eta elkarrizketa
estandarizatuetako datuak konparatzea ahalbidetzen dute.

» Sintoma-eremu zabal baten ebaluazioa egiten dute

